
ARBEL DIGITALETARAKO SEGURTASUN NEURRIAK Segurtasun handiagoa izateko eta balizko kalteak saihesteko, kontuan hartu behar dira jarraibide hauek: • • • •



• • •



ADEa ez instalatu hauts, hezetasun edo ke ugari dagoen toki batean. ADEa garraiatu behar bada, jatorrizko bilgarrian paketatu beharko da, edo material barrubigunean bildu, bibrazio eta kolpeetatik babesteko. ADEaren USB kablea USB logotipoa duen USB ataka batera konektatu behar da. Pantaila konektatzen den ekipoak CSA/UL/ EN 60950 arauak bete behar ditu, eta CSA/UL 60950erako CE marka eta CSA eta/edo UL markak izan behar ditu. Kable batek lurretik joan behar badu, modu lauan eta lerro zuzenean jarri, kontrastea egiten duen zinta itsaskorrarekin edo kanaleta batekin lurrera finkatuta. Kableak arretaz maneiatu eta gehiegi tolestea saihestu. Kablea erabili nahi ez baduzu, harigabeko SMART konexio bat eskuratu beharko duzu. ADEan edo errotuladore-erretiluan ez jarri pisu edo presio gehiago, euskarriak pantailaren pisuari soilik eusteko diseinatuta daudelako. Piezaren bat ordeztu behar baduzu, ziurta ezazu zerbitzuko teknikariak SMART Technologies Inc. enpresak gomendatutako ordezko piezak erabiltzen dituela, edo jatorrizkoen antzeko ezaugarriak dituztenak. Gurpildun euskarri batean muntatutako ADE bat garraiatu behar baduzu, arretaz egin. Bat-bateko geldialdiek, mugimendu bortitzek edo gainazal irregularrek irauli egin dezakete. Gurpildun euskarriak iraulketa-kontrako hankak baditu, zabal itzazu pantaila elkarreragilea garraiatzerakoan.



ARBEL DIGITALEN GARBIKETA ADEa garbitzeko, deskonektatu ordenagailua eta jarri proiektagailua modu inaktiboan. Busti paperezko oihala garbikari likido batez (urratzen ez duen xaboi likido lixibagabe edo amoniakogabeaz, edo antzekorik ez duenaz) eta garbitu pantaila. Ez lainoztatu likidoa zuzenean pantailan. Tinta ezabaezineko errotuladore baten markak ezabatzeko, estal itzazu garbiketako disolbatzaile batekin (Expo® Board Doctor, adibidez). Utzi lehortzen, eta kendu markak. Edo markak lehorrean ezabatzeko errotuladore baten tintaz guztiz estali (baina ez usain gutxiko errotuladore bat edo usaingabea), eta zapi leun batekin garbitu, tinta heze dagoela. Tinta-arrastorik geratzen bada, lainozta ezazu gunea kristal-garbigarri arrunt edo pantailak garbitzeko produktu batekin, eta garbitu zapi batekin.



IDAZTEKO GAINAZALEAN KALTEAK SAIHESTEA Tresna puntazorrotzek, hala nola punta fineko boligrafo edo errotuladoreek, ADEtik urrun egon behar dute. Gainazala oso zaila da, baina horrelako elementuek gainazal analogikoerresistiboa kaltetu dezakete presio handiz aplikatzen badira. Ezabagailuek edo garbiketako material urratzaileek ere ADEa ukitzea saihestu behar da.



Donostia-San Sebastián, 1 - 01010 VITORIA-GASTEIZ Tef. 945 01 82 88 - Fax 945 01 83 35 - E-mail: [email protected]



 IRAKASLEEN ADEak ERABILTZEKO IRADOKIZUNAK • • • • • •



Irudi proiektatu baten gainean idaztean, ikastaldeari bizkarra emanez egin. Urrun zaitez ADEtik ikastaldeari begira jarri aurretik. Zain itzazu ikasleak ADEa erabili bitartean. Azaldu ikasleei ez diotela proiektagailuaren argi-sortari zuzenean begiratu behar. Adieraz ezazu ez dutela proiektagailua ukitu behar, piztu eta minutu gutxira tenperatura handia har dezakeelako. Ez erabili aulki bat ikasleen ikuseremua zabaltzeko. Ikasle bat pantaila elkarreragilearen goialdera iristen ez bada, jaits ezazu.

